
Art. I1qofln· Malto 

Digriet li bih Santa Venera ġiet konfermata 
Parroċċa 

Il-Parroċċa ta' Santa Venera kienet tifforma parti mill-parroċċa ta' Birkirkara, 
Ħal-Qormi, Msida u l-Ħamrun. 

Għal ħafna żmien kienu għexu biss xi raħħala iżda minn żmien għal ieħor in­
nies dejjem jiżdiedu tant li nħasset il-ħtieġa li l-limiti ta' Santa Venera isiru 
Parroċċa għalihom. Kien fil-11 ta' Marzu 1913 li Mons. Pietru Pace, b'ittra 
Pastorali ddikkjara l-Knisja ta' Santa Venera bħala Viċi-Parroċċa filwaqt li ħalla 
t-tmexxija tagħha f'idejn il-Komunità Reliġjuża tal-Patrijiet Karmelitani. 

Wara li Santa Venera saret Viċi-Parroċċa baqa' jinħass il-bżonn kanoniku li jin­
fired dan it-Territorju minn kull irbit ieħor u minnu tifforma Parroċċa oħra. 

Wara studju li sar u l-parir tal-Kapitlu tal-Katidral u bil-kunsens tar­
Reverendissmu P. General ta' l-Ordni Karmelitan kif ukoll ir-reskritti tas-Sagra 
Kongregazzjoni tal-Konċilju u tar-Reliġjużi ġie deċiż li titwaqqaf il-Parroċċa . 
l-Gdida ta' Santa Venera bil-qisien u t-territorju kif inhuma deskritti fil-Kurja 
Arċiveskovili. 

Għalhekk fl-4 ta' Settembru 1918 Don Mawru Caruana, Arċisqof ta' Malta 
waqqaf il-knisja ta' Santa Venera bħal Knisja Parrokkjali, bid-drittijiet, 
privileġġi u d-dmirijiet li huma marbuta ma' kull Knisja Parrokkjali. 

Bħala l-ewwel mexxej tal-Parroċċa intgħażel bħala Kappillan bl-unuri kollha, 
drittijiet u piżijiet ta' Kappillan il-W.R. Patri Gwann M. Azzopardi ta' l-Ordni 
Karmelitan. 

Id-digriet li bih saret Parroċċa Santa Venera ħareġ fl-4 ta' Settembru 1918, u 
kien iffirmat minn Dun P. Vella Mangion B.A., DD Kanċillier u Don Mawru 
Carauna 0. S. B. Arċisqof ta' Malta. 

